
IL-ĦDAX-IL PARLAMENT

KUMITAT MAGĦŻUL TAL-KAMRA

(RI-KODIFIKAZZJONI U KONSOLIDAZZJONI TA’ LIĠIJIET)

Laqgħa Nru. 6
L-Erbgħa, 28 ta’ April, 2010
Il-Kumitat iltaqa' fil-Palazz, il-Belt Valletta, fis-1:20 p.m.

MINUTI 

Il-Minuti tal-Laqgħa Nru. 5 li saret l-Erbgħa, 21 ta’ April, 2010, ġew konfermati.  

THE CHAIRMAN (Onor. Franco Debono):  Hawn permess biex cameraman tal-PBS ikun jista’ jieħu filmat ta’ l-ewwel parti tal-laqgħa?  (Onor. Membri:  Iva)

Il-permess ingħata.

THE CHAIRMAN:  Fil-laqgħat preċedenti ta’ dan il-Kumitat kien hawn preżenti kemm il-Professur Ian Refalo kif ukoll Dr. Marse-Anne Farrugia u Dr. Peter Grech mill-Uffiċċju tal-Avukat Ġenerali li lkoll kemm huma ndirizzaw il-kumitat.  Konna mxejna ftit mhux ħażin fuq l-issue tal-Kodiċi tad-Dritt Amministrattiv u fl-aħħar laqgħa tlabna lill-Professur Kevin Aquilina biex jagħmlilna xi suġġerimenti f’dak is-sens.  

Però l-Professur Aquilina mar oltre u hawnhekk nixtieq nirringrazzjak, għax il-kontribut tiegħek lejn dan il-kumitat huwa xi ħaġa apprezzata ħafna kemm minni u anke mill-kollegi tiegħi, li naf li se jesprimu l-apprezzament tagħhom għall-kontribut kbir tiegħek, anke f’dan l-istadju inizjali tal-kumitat.  

Jekk qed nara tajjeb, f’dan id-dokument li għoġbok tippreżenta lil dan il-Kumitat, inti qbadt il-500 liġi kollha ta’ Malta - naħseb qegħdin kollha hemmhekk.  Issa nixtieq li forsi tispjega daqsxejn, għalkemm mhux fid-dettall, kull section li niżżilt. Jiġifieri nibdew bil-Kodiċi tad-Dritt Amministrattiv u anke mbagħad is-sections l-oħra li elenkajt hawnhekk.  

ONOR. FRANCIS ZAMMIT DIMECH:  Jekk qed nifhem tajjeb il-liġijiet ġew klassifikati skont dawn il-ħames kategoriji; jiġifieri x’għandu jkun inkluż fil-Kodiċi Amministrativ, x’jista’ ikun inkluż, x’għandu jkun eskluż ...

THE CHAIRMAN:  Apparti minn hekk, il-Professur Aquilina ma llimitax ruħu, jiġifieri hija lista oġġettiva mhux mill-punto di vista ta’ amministrattiv biss.

ONOR. JOSÈ HERRERA:  L-ewwelnett għan-nom tal-Oppożizzjoni nirringrazzja wkoll lill-Professur Aquilina talli f’ġimgħa rnexxielu jwettaq dan ix-xogħol.  

Hekk hu, aħna għandna ‘il fuq minn 500 kapitlu tal-liġijiet.  Jiena qrajtu r-rapport li għamel il-Professur Aquilina u minnu naraw li pprova jikklassifika taħt xiex kull kapitlu jista’ jaqa’.  Naturalment dan huwa pass importanti fil-ħidma tagħna, però mhux ix-xogħol kollu.  Għaliex aħna mhux biss se nikklassifikaw il-liġijiet, aħna għandna wkoll it-terms of reference li anke nissuġġerixxu xi emendi biex inkunu nistgħu nagħmluhom b’dan it-tip ta’ konsolidament b’aktar sens u b’aktar serjetà.  Mingħajr din l-informazzjoni u mingħajr dan ix-xogħol ma nistgħux inwettqu dak li nixtiequ nwettqu.  Nirringrazzjak.

THE CHAIRMAN:  Professur Aquilina iktar milli nibdew mill-Amministrattiv, nibdew billi tagħtina general overview - għax jekk insegwu dan id-dokument, hawnhekk għandna snin ta’ xogħol xi jsir - imbagħad niġu għall-amministrattiv bħala waħda mal-klassifikazzjonijiet.  Jiġifieri l-amministrattiv nistgħu ninkluduh bħala wieħed minn dawn il-klassifikazzjonijiet li għandna.  

PROF. KEVIN AQUILINA:  Jekk se nibdew b’dan l-approach, allura l-ewwel irridu naraw Appendiċi 3 għaliex b’mod alfabetiku ppruvajt nikkategorizza l-501 liġijiet ta’ Malta taħt numru ta’ kategorija biex ikollna daqsxejn ta’ idea anke għalina, bħala kumitat, kif nistgħu nikklassifikaw il-liġijiet.  Ħalli mbagħad il-kumitat jagħmel il-prioritajiet tiegħu u jgħid per eżempju naħdmu l-ewwel fuq kodiċi amministrattiv, imbagħad ....

THE CHAIRMAN:  Professur, għal liema qed tagħmel referenza?

PROF. KEVIN AQUILINA:  Għall-Appendiċi 3.  

THE CHAIRMAN:  Is-sinjuri tal-media għandhom kopja biex ikunu jistgħu jsegwu aħjar?

ONOR. FRANCIS ZAMMIT DIMECH:  F’dan id-dokument, hawn klassifika tal-liġijiet kollha, biex niftehmu.

PROF. KEVIN AQUILINA:  Iva, tal-liġijiet kollha, ħlief dawk ta’ natura amministrattiva li huma esklużi għax qegħdin f’Appendiċi 1 u f’Appendiċi 2 hemm liġijiet li potenzjalment jistgħu jkunu parti mill-Amministrattiv.  

Il-mixxelenji qegħdin fl-aħħar għax dawk mhux neċessarjament nikklassifikahom taħt xi heading partikolari.

THE CHAIRMAN:  Biex nifhmu aħjar anke għall-benefiċċju tal-ġurnalisti preżenti, naqbdu per eżempju l-Criminal Laws.  Jekk nidħlu fihom waħda waħda .....

PROF. KEVIN AQUILINA:  Jekk nitkellmu fuq il-liġijiet kriminali u wieħed ikollu jikkonsolida u jikkodifika l-liġijiet kollha kriminali,... (Interuzzjoni)

THE CHAIRMAN:  Skużani li qed ninterrompik.  L-iskop huwa li aħna se nkunu qegħdin nissuġġerixxu - għax ovvjament dan il-kumitat jissuġġerixxi jista’ mbagħad il-Parlament jara xi tkun l-aħjar pożizzjoni.  

Taħt il-Criminal Laws hemm il-Punishments (Interpretation) Ordinance.  Issa la qegħdin naraw ordinance, jiena nassumi li hija liġi li tmur lura għal diversi snin u jekk din se nkunu qegħdin ninserixxuha fil-Kodiċi Kriminali, ovvjament fil-proċess, se nkunu qegħdin nagħmlu update ta’ x’japplika u ma’ japplikax.  Jiġifieri f’dak is-sens forsi nistgħu mmorru through them, waħda waħda.  

ONOR. JOSÈ HERRERA:  Xtaqt infakkar liċ-chairman illi l-kodifikazzjoni tal-criminal Code hemm bżonn issir.  Però - mhux biex immerik – imma kif kien qal l-Onor. Zammit Dimech at one point in time, iddeċidejna li għandna nagħmlu emfasi kbira fuq l-amministrattiv.  Mhux biex nindaħallek, għax inti tidderiġi u jiena ovvjament noqgħod fuq id-direzzjoni tiegħek ....  

THE CHAIRMAN:  Le, sempliċement biex jagħtina eżempju minn dawn il-klassifikazzjonijiet kollha li għamel, u biex il-kumitat ikun jista’ jifhem aħjar x’se jkun il-proċess, imbagħad nerġgħu mmorru lura għall-amministrattiv.

ONOR. JOSÈ HERRERA:  Bħala eżempju iva.  Issa bażikament għandna l-qafas legali tal-liġijiet relatati mal-amministrattiv u inti nsenjalajthom f’dawk li huma direttament relatati u oħrajn li huma parzjalment relatati, imbagħad sta għall-Parlament li jara x’għandu jsir minn dawk li huma limitatament relatati.  

Imbagħad at one point in time - m’aħniex se ngħaġġluk - li nkunu rridu hu li forsi tagħti parir lil dan il-kumitat fuq liġi relatata ma’ proċess tal-qrati.  Fis-sens inti taf li issa qed jiffunzjona t-Tribunal Amministrattiv bil-poteri ġenerali fejn it-tribunali ż-żgħar scattered mal-pajjiż kollu se jispiċċaw.  Imbagħad inkunu rriduk tagħtina rakkomandazzjoni liema module jaqblilna nsegwu f’dan is-sens.  

THE CHAIRMAN:  Li kont se nissuġġerixxi, jekk jaqblu l-Onor. Membri, huwa li l-Professur jibda biex jagħtina eżempju f’dak li għandu x’jaqsam mal-Kriminal.  Qbadt il-Kriminal biex ma naqbadx fuq l-Agricultural and Fisheries Law per eżempju.  We go through them liġi liġi u forsi jindikalna fiex jikkonsistu dawn il-liġijiet u kif jistgħu jiġu amalgamati fil-Kodiċi Kriminali, għaliex u x’hemm x’wieħed forsi jbiddel u jagħmel update.  Imbagħad nerġgħu mmorru lura għal dik il-materja li konna qegħdin niddiskutu.  Jiġifieri biex nifhmu aħjar, għax taħt Appendiċi 3 insibu diversi sub-sections, naqbdu waħda case in point, biex nuru x’għandu f’moħħu.  

ONOR. JOSÈ HERRERA:  Jien biex infakkar li idealment wieħed jipprova jasal fuq tal-amministrattiv.

THE CHAIRMAN:  Hekk se nagħmlu.

PROF. KEVIN AQUILINA:  Jekk wieħed jara l-lista ta’ liġijiet ta’ natura kriminali effettivament tista’ taqsamha fi tnejn, liġijiet li jikkonċernaw ir-reati u l-liġijiet li jikkonċernaw il-proċedura.  Allura per eżempju l-Juvenile Court Act, li hija Qorti ta’ ġurisdizzjoni Kriminali, dik tista’ faċilment tidħol fil-Kodiċi Kriminali fejn jitkellem fil-Qorti tal-Maġistrati, għax effettivament at the end of the day hija Qorti tal-Maġistrati.

THE CHAIRMAN:  Hija subsection tal-Qorti tal-Maġistrati.  Allura kif għandek il-Qorti Kriminali u kif għandek il-Qorti tal-Maġistrati ....

PROF. KEVIN AQUILINA:  Allura tagħmel ħafna sens li l-Qrati Kriminali jkunu kollha konsolidati fil-ktieb tal-proċedura fil-Kodiċi Kriminali.

THE CHAIRMAN:  Apparti dan, se nsibu disposizzjonijiet li ma jaqblux mad-disposizzjonijiet tal-Kodiċi Kriminali.  Nistgħu nagħmlu updating tad- disposizzjonijiet u nagħmluhom simili, imma jkunu speċjali b’mod li jkunu applikabbli .....

PROF. KEVIN AQUILINA:  Fil-fatt fuq dan il-punt fejn għandek disposizzjonijiet u żewġ liġijiet differenti fuq l-istess suġġett, issibha fl-Official Secrets Act li sa ċertu punt tirreplika ċertu disposizzjonijiet fil-Kodiċi Kriminali u ssibha fis-Seditious Propaganda (Prohibition) Ordinance.

THE CHAIRMAN:  Tista’ tispjega is-Seditious Propaganda għall-benefiċċju ta’ min qed jisma’.

PROF. KEVIN AQUILINA:  Iva.  Għaliex il-Kodiċi Kriminali tagħna għandu numru ta’ disposizzjonijiet taħt il-Crimes against the Safety of the Government u l-Crimes against Peace illi jitrattaw fuq is-sedizzjoni, fejn hemm madwar erba’ artikli.  Kienet saret ordinanza, li hija Kapitlu 71 tal-Liġijiet ta’ Malta, li tissupplimenta dawk id-disposizzjonijiet.  Tagħmel iktar sens illi dawk id-disposizzjonijiet fuq is-sedizzjoni tiġborhom f’liġi waħda mhux ikollok erba’ artikli fil-Kodiċi Kriminali u ħamsa oħra li qegħdin....  

THE CHAIRMAN:  Apparti li hemm minnhom li huma overlapping.

PROF. KEVIN AQUILINA:  Imbagħad għandek l-element tal-overlapping ukoll.  U l-istess għandek per eżempju jekk tara l-Professional Secrecy Act.  Għandek liġi fuq il-Professional Secrecy u liġi fuq Official Secrecy, imma l-Liġi tal-Professional Secrecy tagħmel disposizzjoni fuq Official Secrecy ukoll.  Allura inti taħseb li din se tkun limitata għall-professjonisti, mentri fil-fatt meta taqraha tiskopri li hija applikabbli wkoll għal min hu fis-Servizz Pubbliku.

THE CHAIRMAN:  Issa per eżempju Professur Aquilina, l-Probation Act, li kumbinazzjoni għadna kif emendajniha fil-Parlament. Per eżempju fil-Kodiċi Kriminali – qed ngħid dan anke għall-benefiċċju tas-sinjuri – għandek titolu Of Punishment.  Fl-antik il-punishments kienu jkunu jew ħabs jew multa u biż-żmien daħlet is-suspended sentence li tifforma parti mill-Kodiċi Kriminali.  Issa wieħed irid jistaqsi l-probation - which is also a form of punishment – għandha tiġi nserita wkoll fil-Kodiċi Kriminali?   

PROF. KEVIN AQUILINA:  Jiena ngħid iva għaliex għall-benefiċċju ta’ kulħadd, kemm jista’ ikun għandek tipprova tiġbor il-liġijiet tal-istess natura taħt liġi waħda.  Għall-benefiċċju tal-membri tal-pubbliku biex il-liġijiet ikunu jafuhom għax jekk inti toqgħod tisparpalja d-disposizzjonijiet fuq numru ta’ liġijiet differenti se tagħmilha diffiċli ħafna biex ikunu jafuhom.  Hija konvenjenti wkoll anke għall-ġudikatura, tajjeb li jkollha l-liġijiet miġburin fuq l-istess suġġett f’post wieħed.  Hija konvenjenti għall-avukatura wkoll li dawn iridu jħaddmu l-liġijiet huma wkoll u hija konvenjenti anke għall-Avukat Ġenerali tar-Repubblika li wkoll irid iħaddem il-liġijiet.  Jiġifieri l-kodifikazzjoni fih ħafna vantaġġi li wieħed jista’ jieħu minnhom. 

F’dawn it-tip ta’ liġijiet li hawn imniżżlin hawnhekk għandek ukoll l-element ta’ ripetizzjoni.  

THE CHAIRMAN:  Waqt li qed nagħmlu dan il-proċess ir-ripetizzjoni nneħħuha.  U jista’ ikollok ripetizzjoni b’konflitti wkoll, li hija agħar.

PROF. KEVIN AQUILINA:  Hekk hu, dik hija agħar. Għax ikollok żewġ disposizzjonijiet f’liġijiet differenti u jkunu konflinġenti.

THE CHAIRMAN:  Jirregolaw l-istess ħaġa bażikament ....

ONOR. FRANCIS ZAMMIT DIMECH:  Biex nara jekk aħniex qegħdin nifhmu tajjeb.  Dejjem qegħdin nitkellmu fuq il-liġi kriminali bħala eżempju, għaliex huwa tajjeb li niċċaraw, anke għall-media preżenti, li aħna identifikajna bħala priorità ta’ ħidma, il-liġijiet amministrattivi tal-pajjiż, allura l-possibbiltà – biex insejħilha hekk – ta’ ħolqien ta’ kodiċi amministrattiv fejn issib dak kollu li jorbot mal-amministrazzjoni pubblika.  

Però biex nibqgħu almenu fuq l-eżempju.  Jekk wieħed jieħu eżempju ta’ din il-lista, li probbabilment ikun il-pjan, huwa li jkollok id-disposizzjonijiet preliminari fil-bidu kif diġà qegħdin fil-Kodiċi Kriminali, x’imkien ikollok it-taqsima li tirregola l-qrati kollha li għandhom ġurisdizzjoni - allura mal-qrati tista’ tinkludi wkoll jekk għandek istituzzjonijiet oħra li qegħdin jiġġudikaw bħala qrati - u jkollok il-parti ta’ x’inhuma l-atti dwar reati kriminali.  U allura jekk qed nifhem din il-lista tajjeb, jekk għandek reati li llum huma spjegati aħjar għax huma speċifiċi f’liġijiet għalihom bħal per eżempju Dangerous Drugs jew White Slave Traffic, ikunu kollha titoli f’Kodiċi Kriminali.  Allura inti taf li f’Kodiċi Kriminali se ssib l-atti kriminali kollha.  

Biex nagħmel daqsxejn parentesi.  Dan mhu se jkun possibbli qatt għaliex inti jista’ ikollok reat kriminali taħt il-Companies Act.  Imma jkollok ħafna iktar reati kriminali fejn hemm liġijiet ad hoc, u mhux forsi reat kriminali għax taħt il-Financial Services kif nafu, hemm reati kriminali.  Allura se jibqa’ dejjem il-kunċett li tagħmel dak li hu predominanti.  Cioè inti llum ma tistax tagħmel liġi ta’ servizzi finanzjarji, titkellem dwar ksur ta’ obbligi ta’ min qed jagħmel xogħol ta’ trustee u ma jkunx hemm element kriminali u ma tħallihx hemm. Għaliex?  Għaliex l-element predominanti hemm huwa tas-Servizzi Finanzjarji.  

Imbagħad kif intqal f’eżempju qabel, tiġbor x’imkien il-parti dwar il-kastig jew ir-riabilitazzjoni jew anke forsi sentencing policy u tiġbor hemmhekk il-provvedimenti kollha.  Jiġifieri jkun hemm dawn it-tip ta’ titoli ġenerali bit-taqsimiet ukoll taħt kull titolu.  Dan hu l-eżempju u naturalment aħna rridu dan l-eżempju biex b’xi mod nittrasportawh għall-amministrattiv.

ONOR. JOSÈ HERRERA:  Bażikament fid-dinja hemm żewġ sistemi ta’ ġurisdizzjonijiet jew qafas legali.  Hemm sistema li titħaddan fuq il-kontinent u l-pajjiżi li kienu kolonji tar-Renju Unit.  Fis-sens illi għandek dak li jgħidulu l-common law.  Jiġifieri l-qafas legali li huwa bbażat fuq ġurisprudenza, jiġifieri sentenzi tal-qrati u ħafna pluralità ta’ statutes.  F’dawk il-pajjiżi qatt ma kien sar eżerċizzju biex jiġu kkreati l-kodiċijiet.  Imbagħad għandek sistemi oħrajn li ngħidulhom forsi kontinentali bħall-Italja, Spanja u pajjiżi simili, li għandek sistema fejn il-liġijiet f’dak il-pajjiż huma kodifikati.  

At one point in time f’Malta l-liġijiet kienu sparpaljati.  Konna nirreferu għall-Kodiċi De Rohan, konna nirreferu għal statutes barranin, konna nirreferu għall-prassi, konna nirreferu għal sentenzi tal-qrati.  Però at one point in time l-gvern Malti kien iddeċieda, aħjar mill-gvern Malti, imma l-Kuruna kienet iddeċidiet li kien għaqli li f’pajjiżna ssir kodifikazzjoni tal-liġijiet.  U at one point in time kien ġie nkarigat li jidħol għal din il-biċċa xogħol Sir Adrian Dingli - li f’dawk iż-żmenijiet kien l-Attorney General u li dak iż-żmien kienu jgħidulu l-Crown Advocate - u fuq medda ta’ snin irnexxielu jikkodifika l-liġijiet tagħna.  

Però qatt ma kienet l-intenzjoni – kif qal il-kollega tiegħi l-Onor. Zammit Dimech - li ma jkunx hemm kapitli ta’ liġijiet oħrajn jew ma jkunx hemm xi statutes oħrajn jew dak iż-żmien order in councils oħrajn.  Però l-idea kienet li safejn hu possibbli b’mod koerenti, dak li għandu x’jaqsam ma’ materja ċivili kien ikun f’kodiċi ċivili, dak li għandu x’jaqsam ma’ proċedura kien ikun f’kodiċi ta’ proċedura, dak li kien penali, kriminali kien ikun hemm il-kodiċi penali.  U bħala avukat jien nista’ nassigurakom huwa komdu ħafna u jiffaċilita x-xogħol ħafna u anke għall-qrati.  Li jekk inti jkollok klijent bi problema kriminali tiftaħ il-Kodiċi Kriminali u ssib kollox  hemmhekk.  Kieku m’għandniex il-kodiċijiet - li 98% mix-xogħol tagħna huwa bbażat fuq il-kodiċijiet - kieku m’għandniex koerenza.  U mhux tajjeb lanqas li jkollok ħafna cross references għax tiġi diffiċli biex tinterpreta l-liġijiet u allura s-sistema legali tagħna ma tibqax iktar user friendly.  

L-iskop tagħna hu, li kemm jista’ ikun over a number of years nerġgħu mmorru lura għal dik il-viżjoni ta’ 140 sena ilu u nerġgħu nippruvaw nagħmlu update tal-kodiċijiet u noħolqu kodiċijiet innovattivi, fosthom il-Kodiċi Amministrattiv - u r-raġuni hija li llum bdejna nħaddmu Qorti Amministrattiva - Tribunal Amministrattiv. Il-Kodiċi tal-Financial Services għaliex illum il-Financial Services huwa wieħed mill-aktar aspetti importanti tal-qafas legali tagħna.  Imbagħad minn hemmhekk nerġgħu nsaħħu l-kodiċijiet tradizzjonali bħal per eżempju l-Kodiċi Kriminali u l-Kodiċi Ċivili.  Ma tagħmilx sens per eżempju li parti mil-Liġi tal-Kera mhijiex parti mill-Kodiċi Ċivili jew per eżempju emendi fuq ċens u emfitewsi  .....

THE CHAIRMAN:  Dejjem kienet fil-Kodiċi Ċivili.  Imma li ġara hu li matul is-snin spiċċaw li l-emendi saru f’liġijiet differenti.

ONOR. JOSÈ HERRERA:  Però kien sar żball ukoll over the last 50 years għaliex kif senjalali korrettament il-Professur Aquilina, l-ispirtu ta’ lis-Standing Orders tal-Parlament kienu dejjem jgħidu li fejn jista’ ikun, għandna nemendaw il-kapitli li għandna u nikkreaw kapitli ġodda biss, jekk il-materja ma tkunx relatata.  U matul dawn l-aħħar 50 sena il-Parlament found the easy way out u flok mexa skont l-ispirtu ta’ standing orders, bdejna għal kull ħaġa ġdida naqbdu nikkreaw statut ġdid.  U allura qegħdin nippruvaw nerġgħu nirriorganizzaw dan kollu.

THE CHAIRMAN:  Biex inżid ftit ma’ dak li qal il-kollega tagħna l-Onor. Herrera, Diversi drabi indirizza dan il-kumitat Dr. Vanni Bruno fejn ukoll qal, illi dan il-proċess ilu ma jsir għexieren ta’ snin.  U allura li ġara hu - għax sadanittant il-Parlament ħadem u għadda ħafna liġijiet – li dawn id-diversi biċċiet ta’ leġislazzjoni tħallew imxerrda mingħajr qatt ma sar dan il-proċess.  Il-proċess issa huwa importanti biex dawk il-ħafna liġijiet li għaddew, nerġgħu nagħmlu daqsxejn sens u razzjonalizzazzjoni u sistematizzazzjoni tagħhom.  

Professur Aquilina nerġgħu ftit lura qabel immorru għall-Amministrattiv.  Per eżempju qed nara l-Punishments (Interpretation) Ordinance.  Għaliex taħseb li għandha tidħol fil-Kodiċi Kriminali?

PROF. KEVIN AQUILINA:  Id-diffikultà hija li dik hija Ordinanza ta’ paġna waħda u tittratta dwar il-pieni.  Il-Kodiċi Kriminali għandu numru ta’ paġni u numru ta’ artikli li jitrattaw dwar il-pieni.  Allura ma tagħmilx sens illi jkollok Ordinanza barra mill-Kodiċi Kriminali li tittratta dwar il-pieni.  Għaliex?  Għax jekk xi ħadd membru tal-pubbliku, avukat, imħallef – hu min hu – irid ikun jaf fejn qegħdin il-pieni, jista’ jaqbad il-Kodiċi Kriminali u jsibhom hemmhekk.  Ħadd mhu se tgħaddilu minn moħħu li hemm Ordinanza x’imkien moħbija fil-Liġijiet ta’ Malta ta’ faċċata waħda li tapplika għaċ-ċittadini kollha ta’ Malta u inti mhux se jirnexxielek issibha.  Allura l-vantaġġ tal-kodifikazzjoni se tkun illi se jkollok il-liġijiet fuq l-istess suġġett miġbura f’liġi waħda.  Dik hija importanti ħafna għal kulħadd.  

Apparti minn hekk, ma jkollokx id-diffikultà, fejn per eżempju liġi tipprovdi mod fuq l-istess ħaġa u liġi oħra tipprovdi jew l-oppost jew inkella mhux eżatt bħalma qed tipprovdi l-oħra wkoll.  Dik hija ħaġa oħra li hija problema.  Allura l-kodifikazzjoni telimina l-conflicting provisions sparpaljati fil-liġijiet kollha.  

THE CHAIRMAN:  Per eżempju għandek l-Ordinanza dwar il-Kondotti.  

PROF. KEVIN AQUILINA:  L-Ordinanza dwar il-Kondotti hija purament Ordinanza Kriminali.  Din titratta l-kondotta tal-persuna.  Il-kondotta tal-persuna tiddeċidieha l-Qorti.  Meta l-Qorti tagħtik sentenza u tgħidlek inti sejjer erba’ snin ħabs jew għandek suspended sentence għal erba’ snin, hija l-Qorti effettivament li qed tiddeterminalek il-kondotta.  Il-Qorti se tagħmlu r-rikors u l-Qorti se tagħtik is-sentenza.

THE CHAIRMAN:  Fil-kondotta ma titniżżilx xi proprjetà għandek, jitniżżlulek il-pieni li tkun weħilt.  Jiġifieri hija purament ta’ natura kriminali.

PROF. KEVIN AQUILINA:  Hija purament ta’ natura kriminali. Allura tagħmel ħafna sens, iktar u iktar meta tiġi amministrata mill-qorti stess.  Għax inti l-qorti trid tmur biex tagħmel rikors biex tneħħi xi ħaġa mill-kondotta tiegħek.  

Jekk imbagħad tara l-oħrajn, per eżempju l-Juvenile Court Act, effettivament il-Juvenile Court hija Qorti ta’ ġurisdizzjoni kriminali.  

ONOR. JOSÈ HERRERA:  Il-Qorti Kostituzzjonali kienet qalet li jrid ikun maġistrat li jiddeċiedi, ma jistax ikollok membri oħrajn li mhumiex parti mill-ġudikatura.  Dan minħabba l-kwestjoni li dak li jkun għandu dritt ikollu l-proċess tiegħu quddiem il-qorti.

THE CHAIRMAN:  Professur Aquilina, per eżempju d-Domestic Violence Act.  

PROF. KEVIN AQUILINA:  Id-Domestic Violence hija forma ta’ vjolenza.  Il-Kodiċi Kriminali qed jikkontempla każijiet fejn inti jkollok vjolenza minn persuna fuq oħra.  Issa hawnhekk qed tikkontempla s-sitwazzjoni fejn għandek każi ta’ vjolenza bejn l-ispouses, imma xorta l-Kodiċi ....

THE CHAIRMAN:  Huwa każ speċjali ...

PROF. KEVIN AQUILINA:  Huwa każ speċjali tal-każ ġenerali li jeżisti fil-Kodiċi Kriminali.  Allura jagħmel sens li dawn tiġborhom taħt kappa waħda u tgħid kull reat - issa jekk hux fuq l-anzjani, jekk hux fuq it-tfal, jekk hux fuq il-partijiet miżżewġin - xorta huwa forma ta’ vjolenza, allura tagħmel ħafna sens li tiġborhom taħt kappa waħda.

THE CHAIRMAN:  Nerġgħu mmorru lura għax-xogħol prinċipali li kien qed jagħmel il-kumitat, u forsi ġentilment tiddelinea daqsxejn, għall-benefiċċju tas-sinjuri, minn fejn bdejna u fejn wasalna.  Tista’ tagħmel dan fil-qosor biex jieħdu idea biex ikunu jistgħu jifhmu aħjar.

PROF. KEVIN AQUILINA:  L-iskop li jkollok kodiċi amministrattiv .... 

THE CHAIRMAN:  Forsi nispjegawlhom ftit x’irridu nfissru meta ngħidu Dritt Amministrattiv għax għalina nafu, imma .....

PROF. KEVIN AQUILINA:  L-iskop li jkollok kodiċi amministrattiv huwa biex kemm jista’ ikun tiġbor il-liġijiet kollha li għandhom x’jaqsmu mal-amministrazzjoni pubblika.  Jiġifieri hawnhekk qegħdin nitkellmu fuq il-gvern, fuq l-Ombudsman, fuq l-Awditur Ġenerali u qegħdin nitkellmu wkoll fuq ir-rimedji li ċittadin għandu kontra l-gvern. Dik hija ħaġa li rridu nsemmuha.  Allura għandek il-qorti, għandek it-tribunal amministrattiv u għandek ukoll numru ta’ tribunali oħrajn li bil-mod il-mod qegħdin jispiċċaw għax qegħdin jiġu kkonsolidati ġo Tribunal Amministrattiv.

THE CHAIRMAN:  F’pajjiżi oħrajn bħall-Italja u Franza, nistgħu ngħidu li għandhom kodiċijiet.

PROF. KEVIN AQUILINA:  Hemm numru ta’ pajjiżi li għandhom kodiċijiet bħalma qegħdin nippruvaw nagħmlu aħna f’dan il-każ.  Per eżempju l-Italja għandha madwar 28 kodiċi differenti fuq materji differenti.  Il-Franċiżi wkoll għandhom numru ta’ kodiċijiet, jiġifieri s-sistema kontinentali temmen ħafna bihom. 

Effettivament l-oriġini tal-kodiċi ġej mil-Liġi Rumana li ġiet mifruxa f’ħafna pajjiżi tal-Ewropa bħal Spanja, il-Portugall, l-Italja, Franza, eċċ.  Allura dawn it-tip ta’ pajjiżi bnew is-sistema leġislattiva tagħhom fuq sistema ta’ kodiċijiet.  Aħna li ġralna kien li fil-bidu tal-Kolonja Ingliża konna bdejna b’sistema ta’ kodiċijiet imma imbagħad bdejna nimxu mal-mudell Ingliż li huwa mudell ta’ liġi waħda waħda.  

Per eżempju, jien hawnhekk iltqajt ma’ liġi msemmija Supplies and Services Ordinance. Imbagħad għamlu liġi oħra li hija s-Supplies and Services (Criminal Proceedings) (Jurisidiction) Ordinance.  Minflok dawn l-erba’ sections daħluhom fil-liġi ta’ qabel, qagħdu jagħmlu liġi oħra biex iżidu erba’ sections mal-liġi li kien hemm qabel.

THE CHAIRMAN:  Minflok emendaw dik il-liġi diġà eżistenti.

PROF. KEVIN AQUILINA:  Minflok emendaw dik il-liġi u daħħluhom hemmhekk.  Issa jien kemm bħala studjuż, kif ukoll bħala membru tal-pubbliku, lanqas biss tgħaddili minn moħħi li se jkun hemm liġi oħra fuq l-istess suġġett. 

THE CHAIRMAN:   Professur Aquilina biex niġu għall-kontenut.  Illum il-liġijiet ta’ natura amministrattiva - biex forsi tispjega daqsxejn - fejn qegħdin?

PROF. KEVIN AQUILINA:   Il-liġijiet li għandna llum il-ġurnata li huma ta’ natura amministrazzjoni, huma sparpaljati mal-Liġijiet ta’ Malta kollha.  Illum hemm 501 liġi b’kollox u ħafna minnhom huma liġijiet ta’ natura amministrattiva.  Per eżempju, għandek ċerti liġijiet li jirregolaw l-Amministrazzjoni Pubblika, jiġifieri s-Servizz ċivili, il-Korporazzjonijiet li waqqaf il-parlament minn żmien għal żmien, kif ukoll Awtoritajiet u anke uffiċjali oħra bħalma hu l-Ombudsman u l-Awditur ġenerali, eċċ.  Issa normalment dawn ikollok liġi li tirregola l-operat tagħhom.  Jekk per eżempju, qed nitkellmu fuq l-ombudsman hemm liġi li hija l-Ombudsman Act u tgħid x’jagħmel u x’ma jagħmilx l-ombudsman.  L-istess għall-Awditur Ġenerali, għall-Employment Commission u għall-Public Service Commission.

THE CHAIRMAN:   Forsi tindikalna wkoll liema kienu dawk il-liġijiet - għalkemm diġà għamilniha, imma we go through them again - li qed tipproponi issa, li jkunu jiffurmaw parti minn dan l-eventwali kodiċi tad-Dritt Amministrattiv.

PROF. KEVIN AQUILINA:  Il-liġijiet li kont qed nipproponi qegħdin f’Appendiċi 1.  Allura jien kont qed nissuġġerixxi li l-iStatute Law Revision Act….

THE CHAIRMAN:  Jiġifieri qegħdin nitkellmu fuq dak li hemm inkluż f’Appendiċi 1 u 2.  

ONOR. FRANCIS ZAMMIT DIMECH:  Appendiċi 2 huma potenzjali u Appendiċi 2 huwa dak li hu ċert.

PROF. KEVIN AQUILINA:  Naħseb rigward Appendiċi 2, dan il-kumitat irid jaħseb u jiddeċiedi hu, liema huma ta’ natura amministrattiva jew le.  

THE CHAIRMAN: Jiġifieri hemm ammont ta’ liġijiet li kważi b’mod naturali għandhom ikunu nklużi f’dan il-kodiċi.  Imbagħad hemm oħrajn li jkunu border line, u wieħed jiddeċiedi jinkludihomx jew le, kemm għax anke s-suġġett tagħhom jista’ jkun mhux ċar fis-sens li jista’ jkollhom relevanza kemm ambjentali u kemm amministrattiva.  U jista’ jkun ukoll, li j0kollok liġijiet fejn għandhom parti u parti.  Ikunu mħalltin.  Forsi tista’ tispjega aħjar.  
PROF. KEVIN AQUILINA:  Jekk naraw allura Appendiċi 1, jien qed nissuġġerixxi li ġo Kodiċi Amministrattiv jidħol l-iStatute Law Revision Act.  Dan bażikament huwa l-liġi li twaqqaf il-Law Commission u tagħtiha l-poteri biex tagħmel ċertu korrezzjonijiet tipografiċi minuri u mhux li jaffettwaw is-sustanza.  Għax ovvjament is-sustanza tal-liġi jiddeċidiha l-parlament.  Imma ġieli jkollok bżonn per eżempju tagħmel updating ta’ xi cross reference ‘l hawn u ‘l hemm, ikollok iżżid xi comma jew full stop u affarijiet ta’ punctuation, u ġieli anke jkun hemm xi żbalji ta’ natura tipografika li tkun trid tikkorreġihom.     

Apparti minn hekk, il-Law Commission hija l-kummissjoni li tagħti n-numri lil kapitli. Allura kull liġi li tgħaddi mill-parlament tingħata kapitlu numru li tagħmilha l-Law Commission.  Allura jekk l-aħħar liġi li għaddiet issa kienet il-Budget Implementation Measures, dak jiġi l-kapitlu li jmiss, per eżempju, il-501.  Meta l-Law Commission tkun qed iddur il-liġijiet li jkun għadda l-parlament, jista’ jkun hemm ċerti klawsoli li jkunu ħadu effett.  Forsi jkunu klawsoli ta’ natura transitorja li m’għandekx bżonnhom iktar fil-Liġijiet ta’ Malta, u allura l-Law Commission tneħħihom.  Dik hija l-liġi li tikkonċerna l-Law Commission.

Imbagħad jien qed nissuġġerixxi li l-Existing Laws (Reprinting) Act jekk dan il-Kumitat Magħżul tal-Parlament jaqbel, ma jkollniex għalfejn ninkluduh fil-Liġi Amministrattiva għax illum il-liġijiet ta’ Malta huma kollha available on line u qed jiġu emendati b’mod regolari… (Interuzzjoni)

THE CHAIRMAN:   Forsi tispjega xi tgħid din il-liġi.

PROF. KEVIN AQUILINA:    Allura ma jkunx hemm bżonn - kif qed tgħid din il-liġi - li l-avukat ġenerali minn żmien għal żmien joqgħod jistampa l-liġijiet hu u jdaħħal l-emendi kollha ġo fih. 

THE CHAIRMAN:   Din il-liġi qed tgħid, biex nifhmuk aħjar, li l-Avukat Ġenerali għandu dritt li minn żmien għal żmien jistampa xi liġijiet. Illum il-ġurnata dan m’għadux jiġri għax il-Laws of Malta qegħdin online għax hemm aġenzija li tieħu ħsieb li tagħmilhom.  U llum dik il-liġi wieħed irid jeżamina jekk baqagħliex funzjoni jew skop.  

PROF. KEVIN AQUILINA: Hekk hu.  Imbagħad kellna l-kwestjoni tal-Interpretation Act fejn se nqegħduha, jekk għandniex inqegħduha fil-Kodiċi Amministrattiv jew għandhiex titħalla barra għax din hija liġi …..

THE CHAIRMAN:  Però qabel ma tkompli Professur Aquilina, hawn f’Part III qed nara Title 1 Statutary Construction.   
PROF. KEVIN AQUILINA:  Bħala Statutory Construction li kont qed naħseb hemmhekk huwa, biex iddaħħal ċerti prinċipji li ħafna minnhom joħorġu minn każistika tal-qrati tagħna dwar kif tinterpreta l-liġijiet.  Per eżempju, jekk inti titkellem fuq il-qorti kostituzzjonali dejjem hemm il-preżunzjoni li liġi li għaddiet mill-parlament hija skont il-kostituzzjoni u mhux il-kontra, li l-parlament qed jagħmel liġijiet anti-kostituzzjonali.  Mela l-preżunzjoni hija dejjem favur il-legalità u l-kostituzzjonalità tal-liġi per eżempju.   Dik hija waħda minnhom.

Allura kont qed naħseb li forsi wieħed jaqbad dawn il-prinċipji li żviluppaw mill-każistika tal-qrati u jagħmel section fejn jinkorporahom fiha.  Dik hi l-idea.

THE CHAIRMAN:  Mela biex wieħed jifhem aħjar il-proċess li se nkunu qed nagħmlu, li mhux biss se nkunu qed naqbdu l-liġijiet li hemm eżistenti u nagħmlu kompendju tagħhom kif qal l-Onor. Zammit Dimech fl-aħħar seduta, imma se nkunu qed naqbdu dawk il-liġijiet li huma eżistenti, u narmonizzawhom.  Per eżempju, kif diġà case in point għidna qabel, dawk il-liġijiet li m’għadhomx applikabbli nneħħuhom, imma wkoll a case in point hija din, li fejn hemm lacuna, fejn hemm vojt, fejn għadna m’għamilniex liġi, nissuġġerixxu li hemmhekk għandna vojt fil-liġijiet tagħna u ngħidu nagħmlu din per eżempju, l-istatutory construction.  

Jiġifieri dan il-proċess se jkun jinvolvi li narmonizzaw, li nneħħu dak li huwa outdated, li nissostitwixxu imma wkoll fejn hemm vojt nissuġġerixxu li dak il-vojt għandu jimtela’ u kif. 

PROF. KEVIN AQUILINA:  Per eżempju, l-Onor. Herrera f’seduta minnhom kien għamel suġġeriment biex nimlew lacuna li għandna fil-Liġi Amministrattiva tagħna fejn jidħlu l-Principles of Good Public Administration.  Allura per eżempju, fl-Amministrazzjoni Pubblika - u qed insemmiha għax din il-liġi qegħda iktar ‘l isfel - ċerti minn dawn il-prinċipji fil-fatt diġà daħlu fil-Public Administration Act imma jistgħu jiġu supplimentati, anke b’parir li ta l-Ombudsman stess, lill-Kamra tad-Deputati.

Issa jekk nista’ nkompli, kont se niġi għall-Interpretation Act.  Għal din hemm daqsxejn ta’ question mark, jekk dan għandux ikun f’Kodiċi Amministrattiv jew le.  Jekk fhimt sew fl-aħħar seduta l-idea kienet li ma jkunx.

THE CHAIRMAN:   Iddibattejniha fit-tul din.

PROF. KEVIN AQUILINA:   Hekk hu.

ONOR. FRANCIS ZAMMIT DIMECH: L-argument - ovvjament biex nispjegaw hawn - kien li l-Interpretation Act hija xi ħaġa li tmur ‘l hinn anke mid-Dritt Amministrattiv, għax inti mhux qed tinterpreta biss għal materji ta’ natura amministrattiva imma qed tagħti gwida kif tinterpreta l-liġijiet kollha.  

Biex nagħti eżempju, inti tgħid li l-kelma ‘raġel’ tinkludi ukoll ‘mara’, fis-sens ta’ definizzjoni legali dik tapplika f’materji ċivili, kummerċjali daqskemm tapplika bid-dritt amministrattiv.  Jew li s-singular f’ċerti sitwazzjoni jinkludi anke l-plural - qed nagħti eżempju naturalment bl-amment f’dan l-istadju - dawn ikunu prinċipji ta’ interpretazzjoni li huma applikabbli għal-liġijiet kollha allura tkun xi ħaġa li ma tagħmilx f’kodiċi wieħed imma hija kważi forma ta’ għodda li tuża għall-kodiċijiet kollha kif ukoll għal-liġijiet li mhumiex kodifikati.

THE CHAIRMAN: Hekk hu.  Kellna dibattitu fis-seduti li għaddew u hawnhekk iqumu imbagħad dawn l-issues. (Interuzzjoni) Jiġifieri din l-Interpretation Act wieħed irid jiddeċiedi jekk jinkludihiex f’dan il-kodiċi, jew inkella kif qal l-Onor. Zammit Dimech inħalluha liġi waħedha, għax inti jista’ jkollok liġijiet li ma tistax tinkludihom.   (Interruzzjonijiet) Forsi fuq fuq, Profs. 

PROF. KEVIN AQUILINA:  Ma nixtieqx nidħol f’ħafna dettalji.

THE CHAIRMAN:   Imma għall-benefiċċju tal-ġurnalisti preżenti.

PROF. KEVIN AQUILINA:  Li ppruvajt nagħmel fir-raba’ parti huwa li niddentifika dawk il-liġijiet li jagħtu xi forma ta’ rimedju liċ-ċittadin, vis-à-vis l-Amministrazzjoni Pubblika.  Allura per eżempju, il-Public Administration Act hija l-liġi li issa għaddiet mill-parlament riċenti ħafna, u li tirregola s-Servizz Pubbliku.   Sfortunatament fil-passat qatt ma kellna liġi bħalma hija din li tirregola s-servizz pubbliku f’liġi waħda, imma trid toqgħod tfittex f’ħafna liġijiet sparpaljati.  Allura din il-liġi kienet element ukoll ta’ konsolidazzjoni. 

THE CHAIRMAN:   Fiha nfisha?   (Interruzzjonijiet)

ONOR. FRANCIS ZAMMIT DIMECH:  Jiġifieri li diġà offriet konsolidazzjoni anke qabel il-proċess tagħna.  Dan hu l-punt. 

PROF. KEVIN AQUILINA:   Imbagħad għandek liġijiet oħrajn bħal per eżempju l-Ombudsman.  Jekk inti trid tilmenta per eżempju kontra Kap ta’ Dipartiment tal-Gvern, x’tagħmel?  Ovvjament tista’ tmur il-Qorti, imma jista’ jkun li iktar ikun jaqbillek tmur għand l-Ombudsman.  Għaliex?  Għax għandek ċans li jagħtik rimedju malajr u mhux toqgħod tistenna sena jew sentejn biex tagħmel il-kawża.  Jiġik irħas, għax ma tħallas xejn meta tmur għand l-Ombudsman, mhux bħal meta tmur il-Qorti trid tħallas id-drittijiet tar-reġistru.  Jiġifieri għandek ċerti vantaġġi li tuża s-servizzi tal-Ombudsman u mhux rimedji oħra li jista’ jkollok.  U l-Ombudsman qiegħed hemmhekk biex jgħin liċ-ċittadin.

THE CHAIRMAN:   Per eżempju qed nara wkoll, apparti l-oħrajn, il-Whistleblower Act li għad m’għandniex u wieħed jissuġġerixxi li din issir u tiġi nkluża ukoll f’dan il-kodiċi.  

PROF. KEVIN AQUILINA: Hekk hu.  Fil-fatt meta f’seduta preċedenti kien hawn Dr. Vanni Bruno, kien semma li din il-liġi qiegħda tiġi ddraftjata.  U għalhekk jien niżżiltha ħalli imbagħad meta tiġi ddraftjata tkun tista’ tiġi awtomatikament inkorporata.
THE CHAIRMAN:  Ikun hemm postha diġà.  Hemm ukoll il-Part V Of Administrative Tribunals.  Forsi tista’ tispjega daqsxejn fuqha.

PROF. KEVIN AQUILINA:   Imbagħad hemm il-liġi dwar il-Libertà tal-Istampa u tad-Data Protection li wkoll jagħtu poteri liċ-ċittadin biex ikun jista’ jottjeni ċertu informazzjoni fejn jidħol hu innifsu bħala data protection, u l-mod kif jaħdem il-gvern bħala Freedom of Information.  Din hija għodda tajba ħafna għall-ġurnalisti.  

Imbagħad hemm it-Tribunali Amministrattivi.  Hawnhekk kelli f’moħħi l-poter li għandha l-Qorti llum il-ġurnata fil-Prim Awla tal-Qorti Ċivili u meta jkun hemm appell il-Qorti tal-Appell, fejn jidħol stħarriġ ta’ deċiżjonijiet tal-gvern.  Issa meta qed ngħid il-‘gvern’, mhux bilfors qed ngħid il-Ministri, imma jinkludu wkoll dipartimenti jew awtoritajiet pubbliċi jew kumpanniji li l-gvern ikollu l-controlling interest fihom.  Jiġifieri jinkludu dawk ukoll.  

Hemm ukoll l-idea li l-Att dwar il-Ġustizzja Amministrattiva li waqqaf it-tribunal - l-Administrative Review Tribunal - jiġi wkoll hawnhekk.  Għax dak it-tribunal issa qiegħed bil-mod il-mod jieħu taħtu ħafna tribunali - fejn kien hemm mal-150 - li kienu jeżistu qabel.  Hawnhekk fil-fatt il-konsiderazzjoni mhux qed issir fuq il-liġi imma fuq it-tribunal.  Allura għandek konsolidazzjoni tat-tribunal.  U dik hija tajba ħafna għax inti tiggarantixxi li jkollok każistika koerenti, u mhux ikollok Imħallef jiddeċiedi mod u chairman ta’ Tribunal jiddeċiedi mod ieħor imma jkollok uniformità fil-każistika, ...    

THE CHAIRMAN:    Waħda mill-benefiċċji hija l-uniformità.

PROF. KEVIN AQUILINA:  …li hija benefiċċju kbir.  

Imbagħad għandek liġi separata fuq l-Employment Commission.  L-Employment Commission hija mwaqqfa bil-Kostituzzjoni u qiegħda hemmhekk biex tistħarreġ diskriminazzjoni ta’ natura politika.  Ovvjament dik għandha l-liġi tagħha kif tiffunzjona, per eżempju kif tippreżenta rikors, kif twieġeb u affarijiet bħal dawn.  

Hemm taqsima oħra li tittratta dwar id-Delega tal-Poteri.  Kif nafu, hemm liġi li jisimha ‘Ministers (Delegation of Functions) Act’ u dik tagħti poter lill-Ministru biex jiddelega l-poteri tiegħu lis-Segretarju Parlamentari.  

THE CHAIRMAN:   U qed nara ukoll fuq Parliamentary Assistants. 

PROF. KEVIN AQUILINA:   Hemm ukoll l-idea li ssir xi ħaġa simili għal dan l-uffiċċju l-ġdid li ġie kkreat madwar xahar jew xahar u nofs ilu li huwa tal-Parliamentary Assistants.  
THE CHAIRMAN:  Jiġifieri inti qed tissuġġerixxi li din il-kariga ġdida tiġi rikonoxxuta b’liġi u tiġi inserita proprju hawn fil-Kodiċi. 

PROF. KEVIN AQUILINA:   Hekk hu.   Imbagħad rajt ukoll daqsxejn l-aspett finanzjarju tal-Gvern.  Għax il-gvern ovvjament qed jamministra l-finanzi tal-pajjiż fil-varji proġetti li jkollu, eċċ..  Allura għandek tliet liġijiet li jirrigwardjaw dan il-punt.  Il-liġi li twaqqaf in-National Audit Office u allura tirregolamenta l-poteri tal-Awditur vis-à-vis is-Servizz Pubbliku u l-Parastatali, il-liġi tal-Internal Audit and Financial Investigations Act, fejn il-gvern innifsu qed jinvestiga lilu nnifsu - jiġifieri issa mhux l-Awditur minn barra qed jinvestiga lill-Gvern imma l-Gvern internament qed jagħmel proċess ta’ Internal Audit - u l-Financial Administration and Audit Act, li hija liġi importanti ħafna għax din tidħol per eżempju fuq tendering procedures, contracts committees, appelli u affarijiet bħal dawn. 

THE CHAIRMAN:  Professur Aquilina tista’ tispjegalna ftit fuq fuq, liema huma dawk il-liġijiet li hemm fl-Appendix 2?

PROF. KEVIN AQUILINA:  Naħseb li l-proċess li jrid isir huwa li wieħed jaqbad il-liġijiet li hemm fl-Appendix 2 - li ħafna minnhom għandhom xeħta ta’ liġi amministrattiva - u jara jekk dawn il-liġijiet hux se jiġu nkorporati fil-Kodiċi Amministrattiv jew le. 

THE CHAIRMAN:   Per eżempju, a case in point.

PROF. KEVIN AQUILINA:  Jekk per eżempju, naraw il-Public Gardens (Closing) Ordinance, dik għandha tkun taħt il-Liġi Amministrattiva jew le?

THE CHAIRMAN:    Xi tgħid din?

PROF. KEVIN AQUILINA:  Il-Public Gardens Act tgħid li l-ġonon kollha tal-gvern jiftħu minn ċertu ħin u jagħlqu f’ċertu ħin.  Sempliċement qed tistabbililhom il-ħin tal-ftuħ u tal-għeluq.  Issa dik għandha tkun f’Kodiċi Amministrattiv jew Kodiċi taħt l-Agrikoltura?  Għaliex?  Għax l-agrikoltura ovvjament għandek l-aspett tal-ġonon.  

THE CHAIRMAN:   Kemm hi twila ?

PROF. KEVIN AQUILINA:   Din fiha żewġ faċċati kollox.   (Interruzzjonijiet)

ONOR. FRANCIS ZAMMIT DIMECH:  Ħalli nkunu ftit prattiċi. Huwa tajjeb li l-Professur Aquilina ovvjament tana dan l-appendix, fejn wieħed irid jara, biex ngħid hekk, dawn il-hybrids biex insejħilhom hekk, jiġifieri li jistgħu jkunu u jistgħu ma jkunux.

PROF. KEVIN AQUILINA:   Hekk hu.

ONOR. FRANCIS ZAMMIT DIMECH:  Naturalment l-eżami tagħhom biex naraw huma jew humiex, naħseb li tirrikjeda daqsxejn diskussjoni u nimmaġina li forsi ssir f’laqgħa oħra.  

THE CHAIRMAN:  Kull waħda għaliha.

ONOR. FRANCIS ZAMMIT DIMECH:  Nimmaġina dak li rridu nagħmlu f’dan l-istadju - li nkomplu d-diskussjoni dwar xi kwalifiki għandha kull liġi. 

THE CHAIRMAN:  Jien naħseb li at this stage jaqblilna li naqbdu l-liġijiet fiżikament, jiġifieri naqbduhom waħda waħda u naraw x’inhuma.  U nistgħu nibdew naħdmu speċifikament fuq id-Dritt Amministrattiv, fuq l-artikli tal-liġi. 

ONOR. FRANCIS ZAMMIT DIMECH:  Suġġeriment prattiku naħseb li jista’ jsir iżjed minn hekk, naturalment dejjem bid-disponibilità tal-Professur Aquilina.  Jista’ jibda l-abbozzar ta’ Kodiċi Amministrattiv fuq dak li huwa definittivament parti mill-Kodiċi Amministrattiv.  

THE CHAIRMAN:  Jekk il-Professur Aquilina qiegħed f’pożizzjoni li jagħmel hekk.

ONOR. FRANCIS ZAMMIT DIMECH:  Biex inti, biex ngħid hekk, tibni.  Jiġifieri mhux bħal hawn, tara l-pedament x’inhu, qabel ma tagħmel is-sulari ta’ fuq, għax jekk il-pedament ma jkunx tajjeb biżżejjed jew ma jiflaħx is-sulari li se tagħmel wara.   Imma hawnhekk qegħdin biex ngħid hekk b’użu ta’ teknoloġija u tista’ tvarja l-komponenti. Allura naħseb jekk irridu ngħaġġlu jagħmel sens li tagħmel drafting ta’ fejn qed naqblu.  Imbagħad naturalment b’diskussjoni parallela ta’ dak li jista’ jiżdied - qed nirriferi għall-Appendiċi 2 b’mod partikolari - imbagħad se mai wieħed ivarja l-komponenti.  Huma speċi building blocks li huma iktar varjabbli, d-differenza minn dak li huwa fiżiku għal dak li huwa elettroniku.

THE CHAIRMAN:  Forsi wasal il-ħin biex naġġornaw.  Aħna konna qed niltaqgħu kważi kull ġimgħa bażikament, forsi nagħtuh ftit iktar żmien, imqar ġimgħatejn?

ONOR. FRANCIS ZAMMIT DIMECH:    Trid iktar żmien għall-abbozzar.

PROF. KEVIN AQUILINA:   Nissuġġerixxi li l-ewwel naraw liema mil-liġijiet ta’ Appendix 2 se jidħlu fil-kodiċi. 

ONOR. FRANCIS ZAMMIT DIMECH:  Imbagħad niltaqgħu biex nagħmlu diskussjoni.

PROF. KEVIN AQUILINA:  Biex nabbozza dawk li hemm fl-ewwel appendiċi jkolli problema minħabba n-numri.  Għax imbagħad jekk indaħħlu xi ħaġa fil-kodiċi rrid nerġa’ nagħmel renumbering.

THE CHAIRMAN:   Iva, għandu raġun.  

ONOR. FRANCIS ZAMMIT DIMECH:  Illum ir-renumbering tista’ tagħmlu b’mod awtomatiku.   Imma aħjar inkunu għamilna eżercizzju li jelimina fuq it-tieni Appendiċi.

THE CHAIRMAN:    Mela allura fis-seduta li jmiss, forsi nħallu ftit ċans iktar biex anke aħna kull wieħed minnha jkun jista’ jagħti daqqa t’għajn lil dawn il-liġijiet partikolari.  Anke wieħed ikun jista’ jaħseb daqsxejn fuqhom, u niltaqgħu - għalkemm konna qed niltaqgħu kull ġimgħa, però billi naqbżu ġimgħa mhux se jkollna problema - il-ġimgħa ta’ wara li jkun l-Erbgħa.

ONOR. FRANCIS ZAMMIT DIMECH:    L-Erbgħa 12 ta’ Mejju fis-1.00 ta’ wara nofsinhar.  Tajjeb?

THE CHAIRMAN:   Jien għalija tajjeb.  (Interruzzjonijiet)   Mela naġġornaw għall-Erbgħa, 12 ta’ Mejju fis-1.00 pm.  Nirringrazzjakom. 

Fis-2.00 p.m. id-diskussjoni fuq dan is-suġġett ġiet interrotta u l-laqgħa tal-Kumitat ġiet aġġornata għal nhar l-Erbgħa 12 ta’ Mejju 2010 fis-1.00pm.

